
				இப்பக்கம் மெய்ப்பு பார்க்கப்படவில்லை
131 சுந்தரவடிவேலு  ”

சென்ற நாற்பது ஆண்டுகளில், திரு. சின்னய்யா போன்ற நiலவர்கள் நாட்டில் அருகி வருகின்றனர்.

கோள் சேர்க்கும் தமிழ் நாரதர்கள் பெருகி வருகின்றனர்.

தம் மக்கள் இழிவுபடுத்தப்படக் கண்டு, உள்ளுரமகிழும் தமிழர்கள் மிகுந்து பெருகி வருகின்றனர்.

பள்ளியை மூடு

நான் சேலத்தில் பொறுப்பேற்ற சில நாள்களில், உள்ளுரார், பிாமணர் அல்லாதார் சிலர் என்னிடம் வந்தனர்.

அருகில் எவரும் இல்லை என்பதை உறுதிபடுத்திக்கொண்டு

‘இந்த ஊரில், கோகுலநாத் இந்து உயர்நிலைப்பள்ளி ஒன்று நடக் விறது. அது பாப்பாரப் பள்ளி; ஆசிரியர்கள் எல்லோரும் அவர்களே!’

‘நம் பையன்களுக்கு இடம் கிடைப்பது அரிது. அதன் செயலாளரும் ஒரு அய்யங்கார். அப் பள்ளிக்குத் தற்காலிக அங்கீகாரமே உள்ளது. அதைப் புதுப்பிக்க வேண்டிய காலம் வந்துள்ளது. இப்போது ஒரு கை பாத்துக்கொள்ளுங்கள்’ என்று காதைக் கடித்தார்கள்.

அவர்கள் சொன்னதைப் பொறுமையாகக் கேட்டேன். பிறகு,

‘பலரிடம் நன்கொடை பெற்று, அந்தப் பள்ளிக்கூடம் தொடங்கப் ப_தா?’ என்று கேட்டேன்.

‘இல்லை; இன்றைய செயலாளரின் தந்தையாரே தம் சொத்தை ாழுதி வைத்துத் தொடங்கினார். தமது ஒரே மகன் ஆயுட்காலச் செயலர் அறு எழுதி உள்ளார்’ என்ற பதில் கிடைத்தது.

மூடுவதால் கேடு

‘அந்தப் பள்ளிக்கு அங்கீகாரத்தை நீடிக்கவில்லை என்று வைத்துக் கொள்வோம். அந்தப் பள்ளியில் படிக்கும் மாணவர்கள் எங்கே பாவார்கள்?’ என்று அடுத்துக் கேட்டேன்.

‘சேலம் நகராட்சி உயர்நிலைப் பள்ளிக்கே வருவார்கள்’ என்று பகல் தெளிவாகக் கிடைத்தது.

‘அங்கே இடங்கள் காலியா? அங்கே படிப்பவர்களில் பெரும் பாபுலார் எப் பிரிவைச் சேர்ந்தவர்கள்? என்று வினாக்களை பழுப்பினேன்.

